
" Izay[Andriamanitra] tsy nahalala ota dia efa

nataony[Jesosy] ota hamonjy antsika, mba

ho tonga fahamarinan'Andriamanitra ao

aminy kosa isika.." (2 Korintiana 5:21)

Jesosy, Izay tsy nahalala ota, dia nataon'Andriamanitra ota

hamonjy antsika, mba hanaovanantsika ho

fahamarinan'Andriamanitra ao amin'i Jesosy. Mazava be ny

fifanakalozana eo: natao ota i Jesosy mba hahatonga

antsika fahamarinana. Mariho fa tsy noho ny

fahamarinantsika manokana no nanaovana antsika ho

marina, fa noho ny fahamarinan’Andriamanitra. Ao amin’ny

Matio 6:33 , Jesosy dia nilaza hoe:

"Fa katsaho aloha ny fanjakany sy ny

fahamarinany, dia hanampy ho anareo izany

rehetra izany."

Ny hany fahamarinana ankasitrahana any an-danitra dia ny

fahamarinan'Andriamanitra raisina amin'ny finoana an'i

Jesosy Kristy. Hoy ny Isaia 64:6:

" Fa samy efa tahaka ny olo-maloto izahay

rehetra, ary tahaka ny lamba mihosin-drà ny

fahamarinanay rehetra."

Ity andininy ity dia tsy milaza fa ny fahotantsika rehetra dia

tahaka ny lamba maloto, fa ny fahamarinantsika rehetra dia

tahaka ny lamba maloto. Na dia ny ezaka tsara indrindra

ataontsika mba ho mpivavaka aza—mba hampifaliana

an’Andriamanitra sy hanompoana Azy amin’ny herintsika

manokana—dia lamba maloto. Ireo lamba maloto ireo dia

tsy mety amintsika amin'ny kianjan'ny lanitra. Mitaky ny

hanaisotra ireo lamba maloto amin’ny fahamarinantsika ireo

Andriamanitra. Tsy maintsy mitsahatra tsy miantehitra

amin’ny asa soa sy ny asa ara-pivavahana ataontsika isika,

amin’ny fanekena fa mpanota. Tsy maintsy mino isika fa

Jesosy dia natao ota niaraka tamin’ny fahotantsika teo

amin’ny hazo fijaliana mba hahatonga antsika ho hamarinina

amin’ny Fahamarinany.

Fivoriana fampaherezam-panahy

Natao ho ota i Jesosy tamin’ny alalan’ny
fahotantsika mba hatao ho marina
amin’ny alalan’ny fahamarinany isika.

Misaotra Anao, Jesosy ô, noho ny Asanao teo amin’ny hazo

fijaliana. Manambara aho fa manaisotra ny fahamarinako

manokana ka mitady ny fahamarinan’Andriamanitra, satria

Jesosy dia natao ota niaraka tamin’ny fahotako mba

hahatonga ahy ho marina amin’ny Fahamarinany, amin’ny

anaran’i Jesosy Kristy, Amena.

‘’I Jesosy no loharano
ipoiran’ny fanahin’ny

olombelona. Ny hoaviny
any amin’ny mandrakizay
dia voafaritra amin’ny
alalany Izay itoerany eo

anilan’i Jesosy.’’

